
Հիմք ընդունելով Ազդարարման համակարգի մասին ՀՕ-97-Ն օրենքի 6-րդ և 7-րդ 

հոդվածները, ինչպես նաև Հայաստանի Հանրապետության կառավարության 2018 
թվականի մարտի 15-ի Ներքին և արտաքին ազդարարման դեպքում հաղորդումների 
հաշվառման և ձևակերպման օրինակելի ձևը, ինչպես նաև ազդարարին տրվող 
պաշտպանության միջոցների իրականացման ընթացակարգը սահմանելու մասին           
N 272-Ն որոշման 1-ին հավելվածի 1-ին կետը. 

 1. Ներքին և արտաքին ազդարարման դեպքում հաղորդումների հաշվառման և 
հաղորդումներին ընթացք տալու համար պատասխանատու անձ նշանակել Հայաստանի 
Հանրապետության արդարադատության նախարարության աշխատակազմի 
վերահսկողական ծառայության պետին: 
 2. Հայաստանի Հանրապետության արդարադատության նախարարության 
քրեակատարողական և դատական ակտերի հարկադիր կատարման ծառայությունների 
պետերին՝ սույն հրամանն ուժի մեջ մտնելուց հետո 5-օրյա ժամկետում նշանակել 
համապատասխան ծառայություններում ներքին և արտաքին ազդարարման դեպքում 
հաղորդումների հաշվառման և հաղորդումներին ընթացք տալու համար պատասխանատու 
անձանց: 
 3. Հայաստանի Հանրապետության արդարադատության նախարարության 
աշխատակազմի տեղեկատվության և հասարակայնության հետ կապերի վարչության 
պետին՝ կազմակերպել պատասխանատու անձանց վերաբերյալ տեղեկատվության 
հրապարակումը Հայաստանի Հանրապետության արդարադատության նախարարության 
պաշտոնական կայքէջում: 

